
ᐃᒥᕐᒧᑦ ᓚᐃᓴᓐᓯ ᑐᓂᔭᐅᓚᐅᖅᑐᖅ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓂ (NWB) 2002-ᒥᑦ ᐊᕐᕋᒍᓄᑦ 
ᑕᓪᓕᒪᓄᑦ ᐊᑐᕈᓐᓇᓂᐊᕐᒪᑕ ᐃᒥᕐᒥᑦ ᐊᒻᒪ ᐃᒋᑕᐅᔪᓂᑦ ᓄᓇᓕᕆᔭᖓᓄᑦ ᐸᓐᓂᕐᑑᖅ, ᓄᓇᕗᑦ (62010’N, 
92036’W). ᑖᓐᓇ ᒫᓐᓇᐅᔪᖅ ᓚᐃᓴᓐᓯ ᓄᖑᓐᓂᖃᓛᖅᑐᖅ ᓄᕕᐱᕆ 30, 2007. ᐊᓯᔾᔨᖅᓯᒪᔪᖃᖏᑦᑐᖅ 
ᐃᒥᖃᕐᕕᖓᓂ 2002-ᒥᓂᑦ. ᑕᕝᕙᓂ ᓚᐃᓴᓐᓯᒥᑦ, ᐊᕐᕋᒍᑕᒫᑦ ᐊᖏᓂᖓ ᐃᒥᖅ ᑭᓱᑐᐃᓐᓇᕐᓄᑦ ᐊᑐᖅᑕᐅᔪᖅ 
ᐅᖓᑖᓅᕆᐊᖃᖏᑦᑐᖅ 100,000cubic meters ᐊᓚᓂᐅᑉ ᑰᖓᓂ ᐊᑐᕐᓗᑎᑦ ᐃᒥᑦᑎᐊᕙᒋᔭᐅᓗᓂ.  
 
ᐃᒋᑕᐅᔪᑦ ᑕᕝᕙᓐᖓ ᓄᓇᓕᐅᔪᒥᑦ ᐃᓄᖃᖅᑐᖅ ᖃᓂᒋᔭᖓᓂ 1,756 ᐃᒋᑕᐅᕙᑦᑐᑦ ᐊᒃᓯᕝᒻᒧᑦ 
ᐃᓂᒋᒋᐊᖃᖏᑕᖓ~ᓂᑦᑐᖅ ᐊᕙᑎᒧᑦ ᐃᓱᒫᓘᑕᐅᔪᓂᑦ, ᑎᐱᖃᕐᓂᖓ ᐊᒻᒪ ᑎᑦᑕᐅᕙᑦᑐᒃ ᓴᓐᓂᑯᐃᑦ; 
ᐊᐅᓚᑕᐅᑦᑎᐊᖏᑦᑐᖅ ᐊᒻᒪ ᒪᑭᒪᑎᑕᐅᑦᑎᐊᕋᓂ. ᑖᓐᓇ ᐃᓪᓘᔪᖅ ᐃᓱᓕᑉᐸᓪᓕᐊᓕᖅᑐᖅ ᖃᓄᐃᓕᖓᓂᕆᔭᖓ 
ᐊᒻᒪ ᐃᒋᑕᐅᔪᓂᑦ/ᐃᓗᐊᓅᖅᑕᐅᔪᓂᑦ. ᖃᐅᔨᓴᖅᓯᒪᔪᑦ ᐊᐅᓚᑦᑎᓂᕐᒥᑦ ᐃᒋᑕᐅᖃᑦᑕᖅᑐᓂᑦ ᐊᒻᒪ ᖃᐅᔨᓴᕈᑎᐅᔪᑦ 
ᓇᓖᕌᕋᒃᓴᐃᑦ: 
• ᓄᑖᒥᑦ ᐊᒃᓯᕕᑦᑖᕐᓗᑎ ᐅᖓᓯᓐᓂᖅᓴᒥᑦ ᓄᓇᓕᐅᔪᒥᑦ, 
• ᓴᓇᓗᓂ ᐃᑭᑦᑎᕕᐅᔪᒥᑦ ᐅᕝᕙᓘᓐᓃᑦ 
• ᑕᒪᒃᑮᓐᓂᒃ. 

 
ᐱᔭᐅᔭᕇᕈᓂ ᓄᑖᑦ ᓴᓂᕐᓄᑦ ᐃᑭᑦᑎᕕᐅᔪᖅ, ᒫᓐᓇᐅᔪᖅ ᐃᓪᓘᔪᖅ ᐊᑐᕈᓐᓃᖅᑎᑕᐅᓗᓂ. 
 
ᐸᓐᓂᕐᑑᖅ ᓄᓇᓕᑐᐊᖑᔪᖅ ᓴᓗᒻᒪᖅᓴᐅᑎᖃᖅᑐᖅ ᑭᓈᓗᓐᓄᑦ. ᑖᓐᓇ ᓴᓇᔭᐅᓚᐅᖅᓯᒪᔪᖅ 2003-ᒥᑦ. 
ᖃᐅᔨᓴᕐᓂᖃᕋᑖᓚᐅᖅᑐᑦ ᐊᐅᓚᑦᑎᐊᕈᓐᓇᕐᓂᖓᓂᑦ ᐊᒻᒪ ᐱᖓᓱᓂᑦ ᓇᓖᕌᕋᒃᓴᖃᖅᑐᑦ: 
 
• ᐊᑭᑭᓛᒥᑦ ᐱᐅᓯᑎᒋᐊᕐᓗᒍ,  
• ᐊᑭᑐᓂᖅᓴᒥᑦ ᐱᐅᓯᑎᒋᐊᕐᓗᒍ ᐊᒻᒪ  
• ᐊᑭᑐᓛᖑᓗᒍ ᐱᐅᓯᑎᒋᐊᕐᓗᒍ. 

 
ᑖᒃᑯᐊ ᐱᐅᓯᑎᒋᐊᕈᑏᑦ ᐱᔪᒪᔭᐅᓯᒪᔪᑦ ᐊᑐᓕᖅᑎᑕᐅᓗᑎ ᐊᒡᒍᖅᓯᒪᔪᓂᑦ ᐊᕐᕋᒍᓂᑦ 7-ᓂᑦ. 
 
ᑖᒃᑯᐊ ᐱᓕᕆᐊᑦ ᑐᓂᔭᐅᓯᒪᔪᑦ ᑲᑎᒪᔨᓄᑦ ᐃᓄᓐᓄᓗᑦᑕᐅᖅ. ᐊᒡᒍᖅᓯᒪᓂᖏᑦ ᐱᒋᐊᓂᐊᖅᑐᒋᔭᐅᔪᑦ ᒫᓐᓇᒫᕈᓗᒃ. 


